
ანოტაცია.  სტატიაში გაანალიზებულია სა-

ქართველოს განათლების სისტემაში 1990-იანი 
წლებიდან მოყოლებული განხორციელებული 
ინოვაციური პროცესები, ამ სისტემაში არსებუ-
ლი წინააღმდეგობები, სამამულო უნივერსიტე-
ტების განვითარების უმნიშვნელოვანესი პრინ-

ციპები, ინოვაციური ტენდენციებისა და ტექ-
ნოლოგიების ის ძირითად ტიპები, რომლებიც 

აქტიურად ინერგება უნივერსიტეტის საგანმა-
ნათლებლო პროცესებში. ნაშრომი ასევე განი-

ხილავს  უმაღლეს სასწავლო დაწესებულებებში 
ტექნოლოგიების ეფექტიანად არჩევისა და გა-
მოყენების ძირითადი პრინციპებს და ინოვაცი-

ური პროცესების რეალიზაციასთან დაკავშირე-
ბული პრობლემებს. განსაკუთრებული ყურა-
დღებაა  გამახვილებული იმ პრობლემებზე, 
რომლებიც პირდაპირ უკავშირდება უმაღლესი 
სასწავლებლების პროფესორ-მასწავლებლებს. 

 

შესავალი. განათლების სფერო ოდით-

განვე წარმოადგენდა და წარმოდგენს ერთ-

ერთ ინოვაციურ დარგს, რომელიც ფაქ-

ტობრივად განსაზღვრავს თითქმის ყველა 

სხვა დარგის ინოვაციურ საქმიანობას, 

ქმნის ინოვაციურ კლიმატსა და კონკურენ-

ტულ გარემოს ეკონომიკაში. სხვა სიტყვე-

ბით, ეკონომიკის სხვადასხვა დარგების 

ინოვაციური პროცესების ხასიათი, სიჩქარე 

და ეფექტიანობა არსებითად არის  დამო-

კიდებული განათლების სისტემის გამარ-

თულობაზე, მასში ინოვაციური საქმიანო-

ბის ხასიათსა და ეფექტიანობაზე, მის ხელ-

მისაწვდომობაზე, განათლებისა და მეცნიე-

რების ინტეგრირების ხარისხზე, თანამედ-

როვე ტექნოლოგიების სასწავლო და კვლე-

ვით პროცესში გამოყენების შესაძლებლო-

ბების განვითარებაზე და ა.შ.  

ძირითადი ნაწილი 

განათლების სისტემაში ინოვაციები უნ-

და მიეკუთვნებოდეს ოთხი სფეროდან რო-

მელიმეს. ესენია: აღზრდა; სწავლება; მარ-

თვა და კადრების გადამზადება. სასურვე-

ლია საქართველოში ინოვაციები განათლე-

ბის სფეროში ინერგებოდეს ზემოჩამოთ-

ვლილი ოთხივე მიმართულებით და მათი 

ეფექტიანობის შესამოწმებლად არ უნდა 

შევუშინდეთ მასთან დაკავშირებულ რის-

კებს. წინააღმდეგ შემთხვევაში, საქართვე-

ლოს განათლების სისტემა დიდი ხნით 

ჩარჩება სწავლებისა და აღზრდის არაეფექ-

ტურ მოდელში, რაც გამოიწვევს მოზარდი 

თაობის ინტერესების შესუსტებას საქარ-

თველოს უმაღლესი განათლების დაწესე-

ბულებებისადმი და ასევე თანამედროვე 

ახალგაზრდობის განვითარების, აღზრდი-

სა და განსწავლულობის  ხარისხის დაცემას 

(გაუარესებას). 

მსოფლიოში შეინიშნება სხვადასხვა 

ტიპის უმაღლესი სასწავლებლების  კონ-

ტინენტური, რეგიონთაშორისი და სახელ-

მწიფო მნიშვნელობის სამეცნიერო-საგანმა-

ნათლებლო მეგაპოლისებში ინტეგრაციი-

საკენ სწრაფვა. სხვადასხვა ქვეყანაში  ხდე-

ბა უნივერსიტეტებისა და სამრეწველო 

კომპლექსების გაერთიანება, რაც წარმოად-

გენს თანამედროვე სამრეწველო საწარმოე-

ბის ერთგვარ ბაზას სამეცნიერო გამოგონე-

ბებისა და საუკეთესო, უნიკალური სპეცია-

ლისტების მოსამზადებლად. შესაბამისად, 

სამამულო უნივერსიტეტების განვითარე-

ბის უმნიშვნელოვანეს პრინციპები უნდა 

გახდეს: 

 მეცნიერებისა და პრაქტიკის ურთიერ-

თკავშირი სპეციალისტების მომზადების 

პროცესში; 

 მჭიდრო თანმიმდევრული კავშირი გა-

ნათლების დონეებს შორის; 

 უნივერსიტეტის კურსდამთავრებულე-

ბის მაღალი კორპორაციული სული; 

 აღზრდის მოქალაქეობრივობა; 

 ქვეყანაში პოლიტიკური წყობისა და 

ეკონომიკური პირობების მიუხედავად, 

საუნივერსიტეტო ცხოვრების ინტელი-

გენტურობა და მაღალი სულიერება.  

ფაქტობრივად, ეს პრინციპები უნდა 

იყოს ყველა უნივერსიტეტის მისიისა და 

განვითარების სტრატეგიული გეგმის ძი-

რითადი პოსტულატები. 

საქართველოში უმაღლესი განათლების 

სისტემის რეფორმა სამამულო უმაღლეს 

სკოლაში დამკვიდრებულ ტრადიციებსა 

და ახალ, მსოფლიო საგანმანათლებლო 

სივრცეში შესვლასთან დაკავშირებულ სი-

ახლეებს შორის ოპტიმალური შესაბამისო-

ბის ძიებით ხასიათდება.  

ჩვენი აზრით, საუნივერსიტეტო განათ-

ლებაში შეიმჩნევა რიგი ინოვაციური ტენ-

დენციები:  

1. მრავალდონიანი სისტემის განვითარება 

საქართველოს ბევრ უნივერსიტეტში. ამ 

სისტემის უპირატესობა მდგომარეობს 

იმაში, რომ იგი უზრუნველყოფს სწავლე-

ბის ტემპებსა და მომავალი სპეციალობის 

შერჩევაში უფრო ფართო მობილობას. ის 

კურსდამთავრებულს უყალიბებს უნარს 

საუნივერსიტეტო განათლების ბაზაზე 

აითვისოს ახალი სპეციალობები; 

2. უმაღლეს სასწავლებელთა აღჭურვა თა-

ნამედროვე ინფორმაციული ტექნოლო-

გიებით, მისი ფართოდ ჩართვა ინტერ-

ნეტ-სივრცეში და სტუდენტთა დისტან-

ციური სწავლების ფორმის განვითარება; 

3. უმაღლესი განათლების უნივერსიტეტი-

ზაცია და მისი ინტეგრაციის პროცესი 

ქვეყნის ან მსოფლიოს წამყვან უნივერსი-

ტეტებთან, რასაც საუნივერსიტეტო კომ-

პლექსის ჩამოყალიბებამდე მივყავართ; 

4. უმაღლესი სასწავლებლების ჩართვა 

პროფესიულ საგანმანათლებლო პროგ-

რამებში, მსოფლიო სტანდარტების მო-

თხოვნების გათვალისწინებით. 

ჩვენი ქვეყნის ისტორიულმა ტრადიცი-

ებმა დიდი გავლენა მოახდინა უმაღლესი 

სკოლის განვითარებაზე. უნივერსიტეტი 

სამეცნიერო, საგანმანათლებლო და სასა-

წავლო საქმიანობის ცენტრია, რომელსაც 

გააჩნია ზოგადკულტურული მნიშვნელობა 

ქვეყნის განვითარებისათვის. 

საქართველოს ისტორიაში უნივერსი-

ტეტი იყო მეცნიერებათა აკადემიასა და სა-

შუალო ზოგადსაგანმანათლებლო სკოლებს 

შორის დამაკავშირებელი რგოლი. საქარ-

თველოს უნივერსიტეტებში მუშაობენ პრო-

ფესორები, რომლებიც იმავდროულად არი-

ან საქართველოს  მეცნიერებათა ეროვნუ-

ლი აკადემიისა და სხვადასხვა დარგობრივ 

მეცნიერებათა აკადემიის წევრები და წევრ-

კორესპოდენტები. ტრადიციულად, საქარ-

თველოს უნივერსიტეტები ფლობენ სამა-

მულო სამეცნიერო და საკადრო პოტენცი-

ალს და ხელს უწყობენ საზღვარგარეთულ 

უნივერსიტეტებთან კულტურულ და სა-

მეცნიერო სფეროში ურთიერთანამშრომ-

ლობასა და  გაცვლას.   

მძლავრმა ინოვაციურმა პროცესებმა 

მოიცვა საქართველოს განათლების სისტე-

მა 1990-იანი წლებიდან. განათლების სის-

ტემაში ინოვაციად შეიძლება ჩაითვალოს: 

 კერძო უმაღლესი საგანმანათლებლო 

დაწესებულებების შექმნა. 1991 წლამდე 

საქართველოში მხოლოდ სახელმწიფოს 

მიერ დაფუძნებული უმაღლესი საგანმა-

ნათლებლო დაწესებულებები არსებობ-

და. 1991 წლიდან კერძო უმაღლეს საგან-

მანათლებლო დაწესებულებებსაც მიე-

ცათ ფუნქციონირების უფლება.  

 უმაღლესი განათლების უფასო სწავლე-

ბის სისტემაზე უარის თქმა. ამ გადაწყვე-

ტილებამ კარდინალური გავლენა იქო-

ნია განათლების სისტემაზე მთლიანობა-

ში, შეცვალა შინაგანი კავშირები, სუბი-

ექტები და მათი დამოკიდებულება ობი-

ექტებისადმი. 2004 წელს უმაღლესი სას-

წავლებლების დაფინანსების სისტემა სა-

ქართველოში არსებითად შეიცვალა, 

რაც, უპირველეს ყოვლისა, გულისხმობ-

და უნივერსიტეტების პირდაპირი წე-

სით დაფინანსების ჩანაცვლებას სტუ-

დენტზე მიბმული დაფინანსებით. (ჩახა-

ია, 2013:8) 

 საქართველოს ჩართვა ბოლონიის პრო-

ცესში. ევროპის 29 ქვეყნის უმაღლეს გა-

ნათლებაზე პასუხისმგებელმა მინის-

ტრმა 1999 წლის 19 ივნისს იტალიის ერ-

თ-ერთ უძველეს საუნივერსიტეტო ქა-

ლაქში ხელი მოაწერა ბოლონიის დეკ-

ლარაციას. ამჟამად, ბოლონიის პროცეს-

ში ჩართულია ევროპის 47 ქვეყანა. სა-

ქართველო აღნიშნულ პროცესს შეუერ-

თდა 2005 წელს, ბერგენის სამიტზე (გა-

ნათლებისა და მეცნიერების სამინის-

ტრო).  

 ადრე არსებული ერთიანი და ერთგვარი 

სკოლების ნაცვლად გიმნაზიების, ლიცე-

უმების, კოლეჯების, სხვადასხვა პროფი-

ლისა და მიმართულების სკოლების, 

პროფესიული სასწავლებლებისა და სპე-

ციალიზირებული (სამხედრო, საზღვაო, 

საავიაციო, ხელოვნების)  სასწავლო უნი-

ვერსიტეტების დაარსება.  

ამჟამად, განათლების სისტემაში ინო-

ვაცია აღიქმება, როგორც სწავლების შედე-

გების ეფექტიანობის ამაღლება. გარკვეულ-

წილად ახალი დასაწყისი ხშირად აღიქმება 

უარყოფითად, რასაც თან სდევს ორგანიზა-

ციაში გაუგებრობები და კონფლიქტები.  

საქართველოს საგანმანათლებლო 

სისტემაში ამჟამად არსებული წინააღმდე-

გობებიდან, შეგვიძლია გამოვყოთ შემდეგი: 

 სწავლების სტანდარტებსა და სტუდენ-

ტთა ინდივიდუალურ ინტერესებსა და 

შესაძლებლობებს შორის წინააღმდეგო-

ბა; 

 შემეცნების მხრივ მეცნიერების ტემპების 

ზრდასა და სტუდენტთა რეალურ შესაძ-

ლებლობებს შორის წინააღმდეგობა; 

 ერთი მხრივ სპეციალობის შესწავლისა-

კენ სწრაფვასა და მეორე მხრივ, მრავალ-

მხრივ განვითარებული პიროვნების ჩა-

მოყალიბებას შორის წინააღმდეგობა. 

სხვადასხვა ინოვაციების დანერგვისა 

და ტექნოლოგიების დახვეწის მცდელობა 

განათლების სფეროში უწყვეტად მიმდინა-

რეობს. საქართველოში საგანმანათლებლო 

სისტემაც უწყვეტად ვითარდება და მის-

თვის დამახასიათებელია მუდმივი განახ-

ლება და თვითგანვითარება. 

უმაღლესი საგანმანათლებლო ორგანი-

ზაციების ინოვაციური პოტენციალის მარ-

თვის მთავარ განსაკუთრებულობას წარმო-

ადგენს ის, რომ ტექნოლოგიური ინოვაცი-

ების გამოყენებას თან სდევს რადიკალური 

ცვლილებები პედაგოგიურ მეთოდებსა და 

ხერხებში; პროფესორ-მასწავლებელთა და 

სტუდენტთა შრომის ურთიერთობაში; 

ეკონომიკურ მექანიზმებსა და თანამედრო-

ვე განათლების თეორიასა და პრაქტიკაშიც 

კი. ტექნოლოგიების ძირითად ტიპებს, 

რომლებიც აქტიურად ინერგება უნივერსი-

ტეტის საგანმანათლებლო პროცესებში და 

რომელთა გამოყენება სწავლების მიზნით 

სულ უფრო და უფრო ფართოვდება, მიე-

კუთვნება: ინტერნეტ-ტექნოლოგიები, 

ელექტრონული ფოსტის ტექნოლოგიები, 

კომპიუტერული სწავლების პროგრამები, 

Web-ტექნოლოგიები, ელექტრონული დე-

კანატები და ა.შ. 

განათლების სფეროში ტექნოლოგიური 

ინოვაციების სწრაფი განვითარებისას თავს 

იჩენს ისეთი მნიშვნელოვანი პრობლემა, 

როგორიცაა ტექნოლოგიის არჩევა სასწავ-

ლო პროცესის განსახორციელებლად 

(Абрамешин и др., 2001:119). ინოვაციებზე 

ორიენტირებულ უმაღლეს სასწავლო და-

წესებულებებში ტექნოლოგიების ეფექტია-

ნად არჩევისა და გამოყენების ძირითადი 

პრინციპები შემდეგში მდგომარეობს:  

 სასწავლო პროცესში მნიშვნელოვანია 

არა იმდენად ინფორმაციული ტექნო-

ლოგიები, არამედ ამ ტექნოლოგიების 

გამოყენება საგანმანათლებლო მიზნების 

მიღწევის საქმეში; 

 ზოგჯერ, უფრო ძვირადღირებული და 

ურთულესი ტექნოლოგიები ვერ უზ-

რუნველყოფენ საუკეთესო საგანმანათ-

ლებლო შედეგს. პირიქით, ხშირად უფ-

რო ეფექტურს წარმოადგენს მარტივი და 

არაძვირადღირებული ტექნოლოგიები; 

 ტექნოლოგიების არჩევისას აუცილებე-

ლია გათვალისწინებულ იქნეს ზოგიერ-

თი ტექნოლოგიის შესატყვისობა კონ-

კრეტულ საგნებთან, სასწავლო დავალე-

ბებისა და მაგალითების ტიპთან, თვით 

შემსწავლელის ხასიათის თვისებებთან; 

 ტექნოლოგიების არჩევისას უფრო ეფექ-

ტიანია მულტიმედიური მიდგომა, რო-

მელის დროსაც შესაძლებელია გამოყენე-

ბულ იქნას დამატებით სხვადასხვა ტექ-

ნოლოგიები, რაც გავაძლევს სინერგეტი-

კულ ეფექტს.  

პროფესორ-მასწავლებელთა საქმიანობაში 

ტექნოლოგიური ინოვაციების გამოყენე-

ბა უკავშირდება: 

 სასწავლო კურსების შექმნასთან დაკავ-

შირებული საქმიანობის გართულებას; 

 სპეციალური უნარ-ჩვევებისა და პედა-

გოგიური მუშაობის ხერხების  ცოდნას 

სასწავლო კურსების დასამუშავებლად; 

 ღია წვდომის გამო შემუშავებული სას-

წავლო მასალების ხარისხისადმი  მო-

თხოვნების გაძლიერებას;  სასწავლო მა-

სალების ხარისხისადმი კონტროლის 

გაძლიერებას; 

 სასწავლო პროცესში პროფესორ-მასწავ-

ლებლიდან სტუდენტისაკენ სიმძიმის 

ცენტრის  გადანაცვლებასა და  შემსწავ-

ლელის (ფასილიტატორის) როლის 

ზრდას; 

 სტუდენტის მხარდაჭერის ფუნქციის 

გაძლიერებას, ინდივიდუალური სასწავ-

ლო პროცესის ორგანიზებაში დახმარე-

ბის გაწევას; 

 ახალი კომუნიკაციური ტექნოლოგიების 

გამოყენებით პროფესორ-მასწავლებელსა 

და კონკრეტულ შემსწავლელს შორის 

უკუკავშირის გაძლიერებას. 

თანამედროვე კომპიუტერული ტექნო-

ლოგიებისა და ტელეკომუნიკაციების გა-

მოყენებით უმაღლესი განათლების სფერო-

ში ხდება სასწავლო პროცესში პროფესორ-

მასწავლებლის ადგილისა და როლის, მისი 

ძირითადი ფუნქციების, პედაგოგიკასთან 

დაკავშირებული საქმიანობის არსებითი 

ცვლილებები. თუმცა, ყველა ინოვაციური 

პროცესების რეალიზაცია უმაღლესი გა-

ნათლების სისტემაში უკავშირდება მთელ 

რიგ პრობლემებს. მათ შორის აუცილებე-

ლია აღინიშნოს: 

 საჭირო ოდენობით ფინანსების არარსე-

ბობა; 

 ხშირად  მართვის უმაღლესი ორგანოე-

ბის არაკომპეტენტურობა; 

 უმაღლესი სასწავლო დაწესებულების 

ხელმძღვანელობის მხრიდან საგანმა-

ნათლებლო პროცესში ინოვაციური ტექ-

ნოლოგიების გამოყენებისადმი უყურა-

დღებობა; 

 კომპიუტერული ტექნიკითა და ელექ-

ტრონული საშუალებებით უმაღლესი 

სასწავლო დაწესებულებების არასაკმა-

რისად აღჭურვა (ზოგიერთ სასწავლე-

ბელში არ არის სტაბილური ინტერნეტი, 

არასაკმარისია ელექტრონული მოწყო-

ბილობები, მეთოდური რეკომენდაციები 

პრაქტიკული და ლაბორატორიული სა-

მუშაოების შესასრულებლად); 

 უმაღლესი სასწავლებლების პროფესორ-

მასწავლებელთა და თანამშრომელთა 

კონსერვატიზმი; 

  უმაღლესი სასწავლებლების პროფე-

სორ-მასწავლებელთა და თანამშრომელ-

თა არასაკმარისი კვალიფიკაცია საინ-

ფორმაციო კომუნიკაციური ტექნოლო-

გიების სფეროში. 

დასკვნა 

თანამედროვე განათლების სისტემაში 

ინოვაციებისაგან თავის არიდების ძირი-

თადი მიზეზი მდგომარეობს იმაში, რომ 

თითქოს იქმნება ცოცხალი შრომის ძირი-

თადი საშუალებებით ჩანაცვლებით საფ-

რთხე. უნდა გვახსოვდეს, რომ ეს ტექნო-

ლოგიები ძირითად გავლენას ახდენენ არა 

იმდენად სამუშაო ადგილების რაოდენობა-

ზე, რამდენადაც შრომის ხარისხის (იცვლე-

ბა მისი ორგანიზაცია, შინაარსი და მომუშა-

ვის კვალიფიკაციისადმი მოთხოვნები) მო-

თხოვნაზე. მეტიც, ინოვაციური პოტენცია-

ლის მართვა მჭიდროდ უნდა უკავშირდე-

ბოდეს თანამშრომელთა შემოქმედებით 

საქმიანობას და ორგანიზაციისათვის სა-

სურველი შედეგების მიღწევის მოტივაცი-

ას.  

ინოვაციური საქმიანობის განვითარება 

უმაღლეს სასწავლებლებში არ უნდა იყოს 

მხოლოდ უნივერსიტეტების ადმინისტრა-

ციის ზეწოლის შედეგი. უპირველეს ყოვ-

ლისა, ორიენტაცია უნდა გაკეთდეს ამ საქ-

მიანობისათვის მოტივირების სისტემის 

ფორმირებაზე. 

Summary 

The field of education has always represented 
and represents one of the innovative sectors of the 
economy, which literally determines the innovative 
activities of almost all other sectors, creates an 
innovative climate and a competitive environment in 
the country's economy.  Introduction of changes 
(innovations) in the education system can be 
associated with:   
 the improvement of the goal of the education 

system, teaching/learning methods, the form of 
organization and management system;  

 the style of teaching activities and organizing the 
teaching-cognitive process;  

 the knowledge monitoring system and the 
assessment of education level; 

 the funding system;  
  educational and methodological support;   
 educational activities;  
 the improvement of educational curricula;  
 the activities of teachers and students.  

In general, the essence of innovation in education 
consists in searching for new approaches of young 
generation to education and to its successful 
application. The basic types of the technologies, 
which are being actively introduced in the universities 
educational processes, and the application of which 
for teaching purposes, are being increasingly 
extended, include: Internet technologies; electronic 
mail technologies; computer education programs; 
Web-technologies; the Dean’s electronic offices; e-
learning, the mirror teaching methods and so on. In 
addition, focus should be shifted from problems 
relating to the implementation of technological 
changes in higher schools to those ones, which are 
directly related to the expected behaviors of teaching 
staff in higher education institutions.  These problems 
include: 
 Creativity barrier. Members of the teaching staff, 

who are accustomed to working with the old 

programs, have no desire to make a difference, 
conduct training, take exams, develop, much less 
to spent money on all this. Mostly, they are hostile 
to all novelties in the educational system;  

 Conformism. Lack of desire for development, the 
fear of looking out of place and ridiculous. 
Members of the teaching staff often refused to 
make the unsual educational decisions; 

 Trait anxiety. Due to self-doubt, a lck of 
confidence in their own abilities, low self-esteem 
and because of fear in expressing their own views, 
some members of teaching staff are opposed to any 
change;    

 Rigidity of thinking. Members of teaching staff 
holding rigidity to past positions feel that their 
views are the only right solution, which they see as 
irreversible. They are not eager to acquire new 
knowledge and skills.    

The main reason for evasion of innovations in the 
modern education system consists in fact that with the 
appearance of new technologies and new devices, the 
quaetion arises as to whether these means will replace 
living labor. However, we should remember that these 
technologies mainly impact not on the number of jobs, 
but on the quality requirement of labor.    

For the support and development of innovative 
activities, the administration of the higher education 
institution should, first of all, take the formation of the 
motivation system for this activity as an orientation. 
Their task is to see these motives and use its 
possibilities to achieve the desired goals. 

